
UMREZENO DRUSTVO

SaZetak

Razvoj umrezenog drustva donio je neke nove elemente u
nase zivote. Jedan od njih je razbijanje bioloskog ciklusa, cime je
promijenjeno nase shvatanje radnog vremena i radnog vijeka, kao i
odnos prema smrti. Sve to ne treba analizirati kao negativan
fenomen, nego kao realnu pojavu s posljedicama koje vec vidimo.

Klju¢ne rijeéi: umrezeno drustvo, mediji, tehnologija, vrijeme,
bioloski ciklus.

% sk ok

Razvoj modernih tehnologija i (post)modernizam, kao bitna
odlika kraja XX i pocetka XXI stoljeca, donijeli su i rapidan razvoj
novih tehnologija, koje su promijenile nacin Zivota. Uvodenje
racunara i informatizacija inicirali su velike promjene u oblasti
kreiranja radnog vremena i strukture radnih mjesta, te u procesima
formiranja modela koriStenja slobodnog vremena. Mnoga
zanimanja su ugasena, ali su istovremeno stvoreni novi oblici rada,
razmjene informacija i utjecaja na sferu javnosti.

U tradicionalnom sistemu identitet pojedinca bio je unaprijed
projektiran zadatim drustvenim ulogama i elementima tog sistema.
Ljudi su se radali i umirali kao ¢lanovi odredene grupe, ili ¢vrsto
ustanovljenog porodi¢nog sistema, a pravci kretanja jednog
plemena ili grupe, ili odredene li¢nosti, bili su unaprijed odredeni
(Kellner, 2004, 381). Medutim, takav koncept, odreden bioloskom,
prirodnom matricom, iz predmodernog doba potpuno se izmijenio
u periodu razvoja moderne informaticke tehnologije.

Novo doba, oznaceno kreiranjem 1 upotrebom masovnih
elektronskih medija, podrazumijeva drugaciji identitet pojedinca.
Taj identitet postaje mnogostruk, elastiCan, 1 kao takav stalno je

izlozen promjenama, simulacijama i inovacijama od strane svakog
pojedinca. Identitet koji je ranije sluzio plemenu, grupi i kolektivu,
u moderno doba postaje dijelom funkcije stvaranja li¢nosti, pri
¢emu se identitet povezuje sa stilom i imageom.

Nasa svakodnevnica je bitno odredena medijima i1 njihovim
porukama. Gledanje televizije postalo je izrazito popularna zabava,
pa su Britanci, krajem XX 1 pocetkom XXI stoljeca, provodili,
prosjeno, preko 25 sati nedjeljno uz televizijske ekrane
(McQueen, 2000, 13), a sli¢na situacija je i u SAD, gdje gledaoci
provedu vise od pet sati dnevno pred ekranom televizora.

Podaci koji ukazuju na c¢injenicu da internet postaje sve
vazniji medij 1 sredstvo komunikacije otkrivaju koliko je Zzivot
savremenog Covjeka nezamisliv bez prisustva masovnih medija.
Internet je 1998. godine koristilo oko 150 miliona ljudi, 2000.
godine ve¢ 320 miliona, a 2005. godine procjene su ukazivale na
720 miliona korisnika internetskih usluga.' Osim toga, pokazuje se
kako je ubrzan napredak elektronske komunikacije teSko pratiti, a
jos teze predvidjeti granice i efekte tog procesa.

Ono §to je u ovom cCasu ocito jeste da je modernom covjeku
predodredeno da bude digitalan. Stvarnost koju stvara taj ¢ovjek
sve je viSe virtuelna, a drustvo u kome djeluje pociva na
tehnoloskoj 1 informacijskoj paradigmi umrezenog drustva.
Drustvo novog doba, umrezeno drustvo, uspostavlja i novi odnos
izmedu prirode i kulture, gdje viSe ne postoji premo¢ jednog pojma
nad drugim, nego potpuna prevlast kulture koja prirodu pretvara u
vlastiti vjeStacki modalitet.

Vrijeme

Ovakva hipoteza zasnovana je na analizi pojedinih elemenata
karakteristicnih za moderno drustvo. Razvoj moderne tehnologije
uslovio je kreiranje umrezenog drustva sa velikim brojem novih
osobina i1 komponenti. Neke od njih su, svakako, transakcija
kapitala u djeli¢u sekunde, stvaranje novih firmi s drugacijim
radnim vremenom od onog tradicionalnog, promjenljivo radno
vrijeme tokom zivota, transformacija Zivotnog ciklusa, svojevrsno
poricanje smrti i potraga za vjecnoS¢u, te formiranje kulture
virtuelnog vremena (Castells, 2000, 489).

! Campbell, Richard; Fabos, Bettina; Martin, Christopher (1999): Media and
Culture, An Introduction
to Mass Communication. Bedford/St.Martin’s, Boston-New York.; str. 39.

Stvaranje casino kapitalizma podrazumijevalo je umrezavanje
velikog broja firmi Sirom svijeta, odnosno razvoj globalne
ekonomije. Ostvarivanje zarade i protok novca sada se odvija kroz
opticke kablove, velikom brzinom, tako da se danas vrijeme javlja
kao neka vrsta instrumenta. UmreZeni oblik organizacije drustva i
rada firmi, Sto je odlika modernog doba, uz snazne racunarske
sisteme za obradu informacija, sada fleksibilno upravlja vriemenom.

Unutar umrezenog drusStva i globalnih procesa doslo je do
sazimanja vremena 1 prostora, te je stvoreno globalno trziste
kapitala. Osnovna karakteristika tog trZiita je brzina transakcija’,
uslijed ¢ega je moguce da se kapital prenosi s jedne na drugu stranu
svijeta, izmedu razli¢itih drzava i bankarskih i privrednih sistema, u
periodu od jednog minuta, ili samo nekoliko sekundi.

Ovakav nacin funkcioniranja modernog kapitala 1 njegovog
prometa pojedini teoretiCari nazivaju elektronicki casino, gdje
globalni kockari nisu neki prevaranti i Spekulanti, nego velike
investicijske banke, razni finansijski fondovi, multinacionalne
korporacije i organizacije, odnosno pravno i sistemski organizirani
1 priznati subjekti koji, po toj logici, ne bi trebali biti ni prevaranti
niti Spekulanti.

Osim ovog aspekta posmatranja pojma vremena, moderno
umrezeno drustvo obiljezeno je s joS nekoliko elemenata koji su
veoma znacajni za analizu tog pojma. Ali, prije nego se
pozabavimo identifikacijom fleksibilnog vremena u modernim
preduzeéima, te transformacijom radnog i bioloskog vremena u
okviru zivotnog ciklusa, mozemo se osvrnuti na neka misljenja o
kategoriji vremena.

O vremenu kao esencijalnom problemu govorili su mnogi
naucnici, filozofi i umjetnici. Prema velikom piscu Borgesu, taj
problem nikada nece biti rijeSen: «Uvek ¢emo mo¢i da kazemo,
kao sveti Augustin: 'Sta je vreme? Ako me to ne pitaju, znam. Ako
me pitaju, ne znam.'»’ Heraklitova ideja vremena prema kojoj niko
ne zagazi dva puta u istu rijeku moze govoriti o tome kako vode
rijeke teku, ali i o tome kako je 1 sam ¢ovjek neka vrsta rijeke koja
je —prolazna.

2 0 ovome vie vidjeti: Castells, Manuel (2000): Uspon umrezenog drustva,
Zagreb, Golden

marketing; Poglavlje broj 2., str. 99-184.
3 Borges, Jorge Luis (1990): Usmeni Borhes, Beograd, Izdavagko preduzeée Rad,
str. 62.

59



Prema Plotinu, postoje tri vremena i sva tri su sadaSnjost, dok
Platon smatra kako je vrijeme pokretna slika vjecnosti (ideja
vjecnog bitka koja tezi da se projektira u druge bitke). Taj proces
projekcije vjecnog bitka odvija se sukcesivno jer, u suprotnom,
¢ovijek ne bi mogao podnijeti «taj nepodnosljivi teret, to
nepodnosljivo rastere¢enje» (Borges, 64) bitka vjecnosti.

Dalje, Platon smatra kako vrijeme potjecCe iz vjecnosti, tako
da bi bilo pogresno zakljuciti da vjecnost prethodi vremenu. Zato je
veoma zanimljiva misao pomenutog svetog Avgustina prema kojoj
«Non in tempore, sed cum tempore Deus creavit caela et terram —
Ne u vremenu, ve¢ sa vremenom, Bog je stvorio nebo i zemlju»
(Borges, 68).

To bi, na odredeni nacin, odgovaralo tumacenjima pojedinih
modernih nau¢nika koji smatraju da razmisljanja o svemiru prije
«Velikog praska» (pretpostavljeni trenutak kada zapocinje povijest
svemira) jednostavno nemaju smisla. Takva postavka pociva na
ideji da nije bilo prethodnog vremena, odnosno da je svijet poc¢eo
da egzistira s vremenom i da se njegova egzistencija odvija
sukcesivno.

Newton je postavio ideju o matematickom vremenu, vremenu
koje je jedinstveno u svemiru i koje tece po cijelom univerzumu na
jedinstven nacin. Medutim, tu ideju nisu osporili pojedini filozofi 1
umjetnici, nego i moderna fizika koja govori o relativnosti
vremena, 1 to ne samo s aspekta subjektivnosti naSe percepcije i
obrade percipiranih sadrzaja.

U svakom slu€aju, pitanje vremena jeste veoma bitna
kategorija o kojoj promislja, traze¢i adekvatne odgovore, moderna
ljudska misao. Ali, u kontekstu ove teme bitno je da se pojam
vremena razmatra kao drustvena kategorija, te uz pretpostavku da
se javlja u jednoj izmijenjenoj dimenziji temporalnosti, ne kao
poredak slijeda stvari, S$to je vrijeme po Leibnizu, nego kao
bezvremeno vrijeme.

Bezvremeno vrijeme se odvija u situaciji, u odredenom
druStvenom kontekstu u kome faktori poticu dirigiranu pometnju u
slijedu pojava, pri c¢emu se mijeSaju vremena u medijima, a redanje
dogadaja «gubi svoj unutrasnji, kronoloski ritam i slaze se u
vremenskom slijedu koji ovisi o drustvenom kontekstu njegove
koristi». (Castells, 486)

Ukratko, umrezeno drustvo, sa svojom informatickom
paradigmom 1 utjecajem masovnih medija, omogucava kulturu
vjecnoga i1 efemernoga — «Ona je vjeCna zato $to unatrag i

unaprijed zahvaca Citav slijed kulturalnih izraza. Efemerna je zato
Sto svaki aranzman, svako osobito slaganje slijeda ovisi o kontekstu
1 svrsi koju zahtijeva dani kulturni konstrukt.» (Castells, 486)

Ovako shvaceno vrijeme, koje karakterizira procese u
umrezenom drustvu, mozda se ne moze vrednovati prema gore
navedenim filozofskim kategorijama i promi$ljanjima. Medutim,
jasno je da se o njemu moze govoriti s drustvenog aspekta i da se
ono javlja kao sastavni dio savremenog umrezenog drustva.

Prostori u umrezenom drustvu, koji su fragmentirani i rasuti,
pokazuju razli¢ite vremenske odrednice, i to «od najprimitivnije
vladavine prirodnih ritmova do najstroze tiranje vremena sata»
(Castells, 491). U umrezenom druStvu postavlja se pitanje da li
prostor organizira vrijeme, jer se prostor, kao materijalna podrska
druStvenim praksama, sada javlja u razli¢itim oblicima unutar kojih
se kreira 1 razli¢it odnos prema pojmu temporalnosti.

Ovo pitanje je veoma zanimljivo, ali ovdje nas viSe interesira
kako se vrijeme, u druStvenom smislu, danas manifestira u
umrezenom drustvu, odnosno kakvi se sve novi odnosi 1 procesi
uspostavljaju na osnovu temporalnosti kakva je prisutna u
umreZenom drustvu. Jedan od tih odnosa vezan je 1 za promjenu
zivotnog ciklusa, te za drugaciji odnos prema smrti i vje¢nosti.

Promjene Zivotnog ciklusa

Nova temporalnost je, izmedu ostalog, omogucila 1
pretvaranje tradicionalnog radnog vremena u jedan novi sistem —
sistem fleksibilnog radnog vremena. Stru¢na radna snaga, koja je u
modernom drusStvu obrazovana na informatickim tehnologijama,
fleksibilno upravlja svojim znanjima i vjeStinama, odnosno svojim
radnim vremenom.

Takav princip je koristan 1 za umrezene informaticke firme i
informaticka drustva, tako da danas imamo, posebno u centrima
umrezenog drusStva, promjenljivo radno vrijeme. Sada se radno
vrijeme moze skratiti, ili, po potrebi, produziti, upravo kao Sto se
mogu mijenjati 1 sadrzaji ugovora o placanju za izvrSene obaveze.
Ovo usmjereno upravljanje radnom snagom i radnim vremenom
pokazuje da se tradicionalno radno vrijeme promijenilo u
umrezenom drustvu.

Na trziStu se vrijeme viSe ne posmatra kao sredstvo
upravljeno prema linearnom i hronoloSkom nacinu proizvodnje,
nego kao diferencijalni, promjenljivi, elasti¢ni faktor odreden

djelovanjem drugih subjekata — firmi, mreZa, privrednih sistema.*
Ucesnici u globalnim procesima sada nastoje brzo do¢i do
potrebnih informacija, kako bi ih mogli jo§ brze upotrijebiti.
Proizvodnja u umrezenom drustvu oznac¢ava mogucénost upravljanja
kadrovima i1 materijalom, prateci tehnoloski razvoj konkurenata, uz
mogucnost ubrzanja, ili, po potrebi, reduciranja proizvodnje.

Osim toga, nova dimenzija temporalnosti dovela je 1 do
promjene trajanja radnog vremena i radnog vijeka. Naime, od 1936.
godine, kada su se u Francuskoj radnici izborili za 40-satnu radnu
sedmicu, pa do danas traje trend smanjivanja radnih sati. Naravno,
danas je primijetno da razli¢ite grupacije u drustvu nisu jednako
optereCene (visoki strucnjaci, usluzni radnici, nestru¢na radna
snaga, menadzerska elita), te da je prisutna ogromna razlika izmedu
vrste poslova, njihovog trajanja i cijene sata kada se uporeduju
razvijene s nerazvijenim zemljama.

Krace radno vrijeme i novi, fleksibilni radni rasporedi praceni
su jo$ jednom pojavom: uvodenjem nepotpunog radnog vremena i
povremenog rada. Ovo je uslovljeno ukljucivanjem velikog broja
zena u radne procese, kao i moguénoséu da poslodavci biraju radnu
snagu na trziStu prema specifikaciji i potrebama proizvodnih
procesa. Tako se procjenjuje da skoro jedna treéina zaposlenog
stanovniStva u razvijenim zemljama nema klasi¢no puno radno
vrijeme.

Jo§ jedna vremenska kategorija doZivjela je transformaciju u
umrezenom drustvu. Rije¢ je o duzini radnog vijeka, jer je sada,
uslijed angazmana sve veceg broja Zena i1 visokoobrazovane radne
snage na trziStu, starosna dob ulaska u radnu snagu sve visa. S
druge strane, primijetan je i proces prerane «druStvene smrti»
velikog broja ljudi iznad 55 godina.

Naime, rije¢ je o penzionisanju radne snage iznad te starosne
granice, a, prema istrazivanjima Anne Marie Guillemard, u
posljednjih 20 godina doslo je do dramaticnog pada aktivnosti
muskaraca u dobi izmedu 55 i 60 godina u visokorazvijenim
zemljama.” Tako se procjenjuje da izmedu jedne treéine i preko
jedne polovine muske radne snage u pedesetim godinama trajno

* Tako je ameri¢ka firma Gap 1995. godine nadmasila talijansku multinacionalnu
firmu Benetton

prate¢i ukus potrosaca i uvodeéi nove modele: Gap je nove modele uvodio
svaka dva mjeseca, a

Benetton dva puta godis$nje. Prema: Castells, cit. djelo, str. 462.
> Prema: Castells, cit. djelo, str. 468.

napusta trziSte i radna mjesta u razvijenim industrijskim zemljama,
1 to uslijed ranog penzionisanja, slabosti, trajne nezaposlenosti ili
nesposobnosti.

Sve ovo je utjecalo na cCinjenicu da se «trece dobay
covjekovog zivota pomjerilo prema mladim grupama stanovnistva,
odnosno da se sada mijenja zivotni ciklus, te da moderna drustva
imaju znatno veci broj penzionisanih osoba 1 ugrozenih socijalnih
kategorija. To moze rezultirati sve ve¢im sukobom generacija, ali
je ve¢ danas evidentno kako znacajan broj ljudi, joS uvijek vitalan i
radno potentan, postaje marginaliziran i odbacen od strane trZiSta
rada.

Ta izmjena zivotnog ciklusa, gdje sve mladi ljudi odlaze u
prijevremenu penziju, jeste i rezultat djelovanja nove temporalnosti
u uvjetima umrezenog druStva. Uz ovu promjenu doslo je do joS
jednog vaznog socioloskog fenomena. Razli¢ito trajanje radnog
vremena 1 promjene zivotnog ciklusa i radne dobi doveli su i do
prestrukturiranja moderne porodice.

Izmjene nisu prisutne samo unutar porodi¢nih obaveza i
poslova, nego je promjenljivo radno vrijeme, koje je u ugovore o
radnom vremenu doprlo uglavnom nakon ulaska velikog broja Zena
na trziste rada, uvjetovalo modeliranje zivotnog, te radnog vremena
1 za muskarce razli¢ite dobi. Osim toga, promjene koje je umreZeno
drustvo izazvalo u bioloskim i druStvenim ciklusima znacajno
utjecu na odnose unutar porodica.

Poricanje smrti

Umrezeno drustvo i novi oblik temporalnosti bitno utjecu na
transformaciju moderne porodice, a modalitete tih utjecaja mozemo
analizirati na osnovu postavke — «Sve su kombinacije moguce i sve
su drustveno odredene.» (Castells, 472) Ova postavka se odnosi na
¢injenicu kako je tehnoloski napredak omogucio da se bioloski i
zivotni ciklusi u modernom kontekstu potpuno razbijaju.

Tako je moguce da Zene i u pedesetim godinama radaju djecu
koja, onda, imaju bracu 1 sestre starije od sebe 1 po 30 godina.
Brac¢ni parovi produzavaju vrstu laboratorijskim simuliranjem
spolnog odnosa, a «bake radaju djecu iz jajasaca svojih kéeri«
(Castells, 475). Ovo razbijanje bioloskog ciklusa ne mora se
posmatrati kao negativan i lo§ proces, ali je jasno kako je rije¢ o
pojavi koja se Siri i koja ima svoje uzroke, te, vjerovatno,
posljedice.

Moderni ¢ovjek, kao gradanin net-a 1 umrezenog drustva, zivi
u kulturi koja izbacuje smrt iz nasih Zivota. To se ne odvija samo u
medijskim sadrzajima gdje se smrt, nesrece 1 bolesti deSavaju samo
drugima, nego i u samoj kulturoloSkoj matrici koja odvaja smrt od
zivota, nastoje¢i da ljudski vijek predstavi vjecnim. Tehnolosko-
informaticki sistem potencira ovu postavku i potiskuje smrt iz
umrezenog drustva.

Napredak tehnologije, nauke, medicinskih istrazivanja i
usluga tome sigurno doprinose. Medutim, ideja da se moze zivjeti
kao da nece biti smrti jeste jedan od najvaznijih efekata djelovanja
umrezenog drustva na Zzivotne i bioloske cikluse. Razbijanje tog
ciklusa ima svoju veliku podrsku u medijskoj produkciji, a
odrazava se kroz stalnu ideju o potrebi za prevencijom i borbom
protiv smrti.

Prevencija poprima opsesivan karakter, jer su mediji
preplavljeni razliitim upozorenjima, savjetima, uputama i
instrukcijama kako ostati zdrav i, $to je povezano s modernom
subverzijom zivotnog ciklusa, kako ostati vjecno mlad. Novine 1i
televizija, kao 1 razli¢iti sadrzaji na Internetu, neprestano nude
informacije o tome S$ta treba jesti, kada 1 koliko treba trenirati,
kakvu odjecu oblaciti, kako smrSati i zadrzati liniju.

Sve veci broj ljudi troSi ogromnu energiju, vrijeme i novac da
bi pratio trendove u zdravstvenoj modi i1 izgledao zdravo i
privlaéno drugim partnerima. Ta moda (ili prisilni zdravizam —
coercive healthism)’ namece jedan novi koncept, i to koncept
zdravlja kao svojevrsne drzavne religije i1 tehnicistickog poimanja
ljudskog tijela. Ljudi, koji nikada nisu zivjeli duze i zdravije,
postaju opsesivno uplaseni za svoje zdravlje, traze¢i na svaki nacin
bijeg od smrti.

Poricanje smrti u umreZzenom drustvu nije samo izlozilo nasa
tijela razli¢itim metodama vjezbanja, drila i1 iznurivanja, nego i
produciralo skrivenu diskriminaciju svih onih koji ne djeluju
preventivno na poboljSanju svog zdravlja (pusaci, osobe koje imaju
problema s tjelesnom tezinom). Osim toga, trka za zdravljem i
bjezanje od smrti, te ideje o individualnoj konacnosti, stvorili su jo§
nekoliko apsurdnih situacija.

Jedna od njih je da medikoindustrijski kompleks ostvaruje
enormne zarade na ljudskim strahovima i bolestima, pa je tako

% Prema: Longarek, Karmen, Zdravo, manijo, tekst, Feral tribune, Split, broj od 2.
7.2004., str. 32-33.

utvrdeno kako je od 1035 lijekova, koje je americka Agencija za
hranu i lijekove odobrila od 1989. do 2000. godine, samo jedna
treé¢ina zaista bila nova, dok su svi ostali bili kopija postojeé¢ih.’

Sli¢na je stvar i sa potenciranjem opasnosti od osteoporoze.
lako farmaceutske reklame insistiraju na podacima prema kojima
lijekovi za osteoporozu «smanjuju rizik prijeloma kraljezaka za 44
posto», ustvari, apsolutno smanjenje ucestalosti je «smijeSno malo 1
iznosi 1,7 posto».® Uostalom, pojedini podaci pokazuju da «&ak 91
posto reklama ne daje nikakvu informaciju o uspjesnosti lijeCenja
doti¢nim lijekomy.’

Sve ovo govori kako moderan Covjek porice smrt kroz
opsesivnu prevenciju i neprestanu borbu sa idejom o svojoj
smrtnosti 1 prirodnim procesima koji su neumitni i neizbjezni.
Tome bitno doprinose mediji, koji su veoma bitan element
umrezenog drustva, ali i cjelokupni kulturoloski okvir, koji mijenja
dosadas$nji model temporalnosti razbijaju¢i bioloske 1 Zzivotne
cikluse.

Zavr$na razmatranja

Moderno doba obiljezeno je brzim razvojem tehnike 1
informatike, §to je sve utjecalo na stvaranje umrezenog drustva. To
ne predstavlja kraj povijesti, nego jedan novi model drusStvenog
zivota koji ima svoje razliCite posljedice. U ovom radu su
naglaSene one posljedice koje se odnose na promjenu koncepta
vremena kao druStvene kategorije. Izvjesno je da se u umrezenom
drustvu mijenjaju pojedini tradicionalni obrasci radnog vremena i
radnog vijeka.

Radno wvrijeme se skracuje 1 postaje promjenljivo,
izdiferencirano i fleksibilno. Covjekov radni vijek se skracuje, tako
da u razvijenim zemljama imamo sve veci broj penzionera.
Umrezeno drustvo spaja vjec¢no i efemerno u jednu novu, medijski
upakovanu formu vremena — bezvremeno vrijeme. Posljedica toga
je 1 razbijanje bioloSkog i1 Zivotnog ciklusa, pa se u modernoj
kulturoloSkoj matrici mijenja i odnos prema smrti, kao 1 odnosi
unutar porodica.

7 Prema: Longarek, Karmen: Reklama je pola zdravlja, tekst, Feral tribune, Split,
broj od 16.7.2004., str. 36-37.

Ove procese ne mozemo unaprijed proglasiti negativnim. Ali,
njihovo prisustvo predstavlja obavezu da ih analiziramo i
prepoznajemo buduc¢i tok razvoja, kako tih pojava tako 1 njihovih
mogucih posljedica u druStvu. Nove tehnologije su omogucile
stvaranje kulture koja sada izgleda premo¢na u odnosu na prirodu.
Takav odnos snaga zaista predstavlja susStinski nov model, u kome
preovladava kultura informacije, koja omogucava drustvene
interakcije 1 drustvenu organizaciju.

Prevlast kulture u novom drustvenom poretku, Sto jeste
umrezeno druStvo danas, ogleda se u logici funkcioniranja
metamreze, u kojoj se realizira druStvena mo¢ te stvaraju
vrijednosni sistemi i kulturni simboli. Metamreza izgleda kao nesto
§to je u neredu i Sto nastaje slucajno, bezimeno i nematerijalno.
Takav pristup nas moze osloboditi odgovornosti za sudbinu svih
onih koji su izvan mreze, te odgovornosti za sudbinu samog
umrezenog druStva. A to ne moze biti dobro niti za ¢ovjeka niti za
umrezeno drustvo.

Summary

Development of the network society brought in some new
elements into our lives. One of these is the breakdown of a
biological cycle changing our conception of the working time and
working years, as well as our attitude towards death. All this should
not be viewed as a negative phenomenon, rather as a realistic
occurrence having consequences that are already visible.

Key words: network society, media, technology, time, biological
cyclus

